
Shri Shivakamasundarya Ashtakam

ஶ்ரீஶிவகாமஸுந்த³ர்யஷ்டகம்

ஶ்ரீவ்யாக்⁴ரபாத³மஹர்ஷிப்ரணீதம்
புண்ட³ரீகபுரமத்⁴யவாஸிநீம் ந்ரு’த்தராஜஸஹத⁴ர்மசாரிணீம் ।
அத்³ரிராஜதநயாம் தி³நே தி³நே சிந்தயாமி ஶிவகாமஸுந்த³ரீம் ॥ 1॥
ப்³ரஹ்மவிஷ்ணுமுக²ராமரேடி³தாம் பா³ஹுபத்³மஶுகவத்ஸஶோபி⁴தாம் ।
பா³ஹுலேயகலபா⁴நநாத்மஜாம் சிந்தயாமி ஶிவகாமஸுந்த³ரீம் ॥ 2॥
வேத³ஶீர்ஷவிநுதாத்மவைப⁴வாம் வாஞ்சி²தார்த²ப²லதா³நதத்பராம் ।
வ்யாஸஸூநுமுக²தாபஸார்சிதாம் சிந்தயாமி ஶிவகாமஸுந்த³ரீம் ॥ 3॥
தி³வ்யரத்நமணிபூ⁴ஷணாம்ப³ராம் தே³வராஜமஹிலாதி³ஸம்வ்ரு’தாம் ।
தா³நவாரிஸஹஜாம் த³யாநிதி⁴ம் சிந்தயாமி ஶிவகாமஸுந்த³ரீம் ॥ 4॥
ஷோட³ஶார்ணபரதே³வதாமுமாம் பஞ்சபா³ணநிசயோத்³ப⁴வேக்ஷணாம் ।
பாரிஜாததருமூலமண்டபாம் சிந்தயாமி ஶிவகாமஸுந்த³ரீம் ॥ 5॥
விஶ்வயோநிமமலாமநுத்தமாம் வாக்³விலாஸப²லதா³ம் விசக்ஷணாம் ।
வாரிவாஹஸத்³ரு’ஶாலகாம்ப³ராம் சிந்தயாமி ஶிவகாமஸுந்த³ரீம் ॥ 6॥
நந்தி³கேஶவிநுதாத்மவைப⁴வாம் நாமமந்த்ரஜபக்ரு’த்ஸுக²ப்ரதா³ம் ।
நாஶஹீநபத³தா³ம் நடேஶ்வரீம் சிந்தயாமி ஶிவகாமஸுந்த³ரீம் ॥ 7॥
ஸோமஸூர்யஹுதபு⁴க்³விலோசநாம் ஸர்வமோஹநகரீம் ஸுதீ⁴டி³தாம் ।
ஸத்ரிவர்க³பரமாத்மஸௌக்²யதா³ம் சிந்தயாமி ஶிவகாமஸுந்த³ரீம் ॥ 8॥
புண்ட³ரீகசரணர்ஷிணா க்ரு’தம் ஸ்தோத்ரமேதத³க⁴ஹம் பட²ந்தி யே ।
புண்ட³ரீகபுரநாயிகாऽம்பி³கா யச்ச²தீஷ்டமகி²லம் மஹேஶ்வரீ ॥ 9॥
இதி ஶ்ரீவ்யாக்⁴ரபாத³மஹர்ஷிப்ரணீதம் ஶ்ரீஶிவகாமஸுந்த³ர்யஷ்டகம் ஸம்பூர்ணம் ।

